
UUM ONLINE: Ahli akademik sememangnya digalakkan untuk terus berkongsi kepakaran dan 
pengalaman kepada komuniti akademik di peringkat antarabangsa meskipun dunia masih lagi 
berada dalam era pandemik Covid-19.  
 
Tambahan pula, melalui penggunaan platform digital, persidangan atau bengkel di peringkat 
antarabangsa yang menghimpunkan ahli akademik dan penyelidik seluruh dunia sudah menjadi 
norma baharu pada masa kini. 
 
Tidak ketinggalan, Dekan dan Timbalan Dekan, Awang Had Salleh Graduate School (AHSGS) 
yang telah dijemput untuk menyampaikan pembentangan utama bertajuk ‘Exploring Frontiers in 
Collaborative Research Building Synergy and Mutual Goals’ sempena International Workshop on 
Interdisciplinary Applications and Innovations in Research Methodolody anjuran Adamas 
University, Kolkata, India.  
 
Dekan AHSGS, Prof. Madya Dr. Hisham Dzakiria berkata, UUM menerusi AHSGS berhasrat 
untuk menjalinkan kerjasama yang lebih luas dengan Adamas University termasuk kolaborasi 
dalam bidang penyelidikan, seminar dan latihan profesional, serta pertukaran pelajar pasca 
siswazah di antara kedua pihak.  
 
Sehubungan itu, katanya, pihak AHSGS dan Adamas University akan merangka Memorandum 
Persefahaman (MoU) agar aktiviti kolaborasi tersebut dapat dilaksanakan pada masa akan 
datang. 
 
Sementara itu, Timbalan Dekan AHSGS, Dr. Siti Nazuar Sailin berkata, dia berbesar hati apabila 
dijemput untuk membuat pembentangan bertajuk ‘Exploring Heutagogical Tools for Conducting 
SoTL Research’ pada hari ketiga program berkenaan. 
 
Program yang dijalankan selama lima hari itu disertai seramai 300 ahli akademik, penyelidik, 
pelajar pasca siswazah dan siswazah dari India, Pakistan dan Sri Lanka. 
 
Perasmian bengkel itu disempurnakan Naib Canselor Adamas University, Dr. Deependra Kumar 
Jha yang mana beliau turut mengalu-alukan penglibatan AHSGS sebagai rakan kolaborasi dalam 
bengkel antarabangsa tersebut dan turut menyatakan hasrat untuk menjalinkan kerjasama yang 
lebih erat pada masa hadapan. 

